
Avannaata Kommunia 

Kommune Qeqertalik 

Qeqqata Kommunia 

Kommuneqarfik Sermersooq 

Kommune Kujalleq 

 

cc. Isumaginninnermut Atugarissaarnermullu pisortaanerit 

cc. Isumaginninnermut Aqutsisoqarfik aamma Pissassarfik 

 

 

 

 

 

Pissassarfimmi sungiusartarnissamut atatillugu angalanermi aningaasartuutinut tunngatillugu 

ilisimatitsissut  

 

Kommuinut 

 

Ilisimatitsissutigineqassaaq Inatsisartut Aningaasaqarnermut Akileraartarnermullu Ataatsimiititaliaat ullormi 

31. maaji 2024-mi aalajangiussaqarmat 2024-innarmut aningaasanut inatsiseqarfiusumut atuuttumut 

850.000 kr.-mik ilassutitut aningaasaliissuteqarnikkut aningaasanut inatsimmi kontumut 30.13.43 

Pissassarfik-mut aningaasaliissutit amerlineqassasut. 

Aningaasaliissutit ilassutaasut innuttaasut innarluutillit piginnaanngorsaqqinnissaannut nuna tamakkerlugu 

Inunnik Innarluutilinnik Sullissivimmut Pissassarfimmut ingiallortaatalu angalanissaannut aningaasartuutit 

atorneqassapput  

 

Ataatsimoortumik tapiissutini ilanngunneqassaaq kommuninut ataatsimoortumik tapiissutit ilanngaasernerat 

aqqutigalugu kontumi pingaarnermi 30.13.07-mi aningasaliissutit 0,85 mio. kr.-inik ilaneqarnerisigut, 

aaqqissuussinerup assigiimmik pisussaaffeqartitsisup 2025 aallarnerfigalugu pilerseqqinneqarnissaa. 

 

Inuit innarluutillit tapersersorneqarnissaannut Inatsisartut inatsisaanni § 72 naapertorlugu, inunnut 

innarluutilinnut tapiissutit kommuninit aningaasartuutigineqartarput, matumani piginnaanngorsarneq 

piginnaanngorsaqqinnerlu ilanngullugit. Taamaattoq Pissassarfimmut aningaasaliissutit nunatta karsiata 

aningaasartuutigisarpai , - kommunit aningaasartuutigisarnagit. Tamanna kommuninut ima isumaqarpoq, 

taamaallaat Pissassarfiliarnermut utimullu angalanermut aningaasartuuteqartartut. Kommunit Pissassarfimmi 

najugaqarnermut sungiusartinneqarnermullu aningaasartuuteqarneq ajorput.  

 

 

 

Inussiarnersumik inuulluaqqusillunga 

 

Rasmus Suikkanen 

